
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1608-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2006 թվականի նոյեմբերի 2-ի N1608-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը բխում է Հայաստանի Հանրապետության վարչապետի  2011 թվականի հոկտեմբերի 7-ի «Հայաստանի Հանրապետության առողջապահության նախարարության բիզնես գործընթացների կանոնակարգման միջոցառումների ծրագիրը հաստատելու մասին» N935-Ն որոշման պահանջներից և պայմանավորված է իրավաբանական և ֆիզիկական անձանց համար Հայաստանի Հանրապետության օրենսդրությամբ  սահմանված  պարտավորությունների կատարումն առավել դյուրին  դարձնելու անհրաժեշտությամբ:

  2. Ընթացիկ իրավիճակը և խնդիրները  

Ներկայումս գործող կարգով սահմանված է պահանջ հայտատուների համար դեղերի, բուժական մեթոդների և բուժտեխնիկայի գովազդի թույլտվություն ստանալու համար ի թիվս այլ փաստաթղթղերի հայտին կից ներկայացնել  դեղերի կամ բուժական մեթոդների գովազդման դեպքում` համապատաuխանաբար դեղերի արտադրության, դեղերի առեւտրի, դեղատնային գործունեության, բժշկական oգնության եւ uպաuարկման լիցենզիաների պատճենները, ինչպես նաև դեղի գովազդի դեպքում` տվյալ դեղի` Հայաuտանի Հանրապետությունում գրանցման հավաuտագրի պատճենը:

    3. Կարգավորման նպատակը և բնույթը

Այսպիսով, նկատի ունենալով ՀՀ վարչապետի կողմից առողջապահութւան նախարարության  բիզնես գործընթացների կանոնակարգման ուղղությամբ իրականացվող բարեփոխումները անհրաժեշտության դեպքում հայտատունիերի  համապատասխան լիցենզիա ունենալու և դեղերի գրանցման հավաստագրերի վերաբերյալ տեղեկատվությունը կպարզվի առողջապահության նախարարության կողմից, ուստի անհրաժեշտ է փոփոխություններ կատարել Հայաստանի Հանրապետության կառավարության 2006 թվականի  նոյեմբերի 2-ի N1608-Ն որոշման մեջ:

 4. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

 5. Իրավական ակտի կիրառման դեպքում ակնկալվող արդյունքը

 Իրավական ակտի ընդունման արդյունքում հնարավոր կլինի դեղերի, բուժտեխնիկայի և բուժական մեթոդների գովազդի թույլտվությունները ստանալու գործընթացը իրավաբանական և ֆիզիկական անձանց համար Հայաստանի Հանրապետության օրենսդրությամբ  սահմանված  պարտավորությունների կատարման մասով դարձնել առավել դյուրին:

